
SIRDARYO VILOYATI YANGIYER SHAHAR HOKIMI
QARORI

2023 - yil 25 - avgust 186-9-132-Q/23 Yangiyer shahar hokimligi

Yangiyer shahrida maktab yoshidagi bolalarni umumiy o‘rta ta’limga
qamrab olish bo‘yicha umumta’lim muassasalariga hududlar (mikrohudud)ni
biriktirish to‘g‘risida

“Mahalliy davlat hokimiyati to‘g‘risida"gi O‘zbekiston Respublikasi
Qonunning 6,25-moddalari, “Ta’lim to‘g‘risidagi Qonunning 27-moddasi,
O‘zbekiston Respublikasn Vazirlar Mahkamasining 2017-yil 15-martdagi 140-
sonli qarori bilan tasdiglangan “Umumiy o‘rta ta’lim to‘g‘risida”gi Nizomning 39-
bandiga asosan shaharda maktab yoshidagi bolalarni umumiy o‘rta ta’limga
qamrab olish jarayonida, umumta’lim muassasalariga biriktirilgan hududlar
(mikrohudud)ni aniq belgilab olish magsadida

QAROR QILAMAN:

1. Maktab yoshidagi bolalarni umumiy o‘rta ta’limga qamrab olish bo‘yicha
umumta’lim muassasalariga biriktirilgan hududlar (mikrohudud) tavsifi ilovaga
muvofiq tasdiqlansin.

2. Maktab yoshidagi bolalarni umumiy o‘rta ta’limga qamrab olish
umumta’lim muassasasi pedagog xodimlari tomonidan bolalarni, joylardagi
mahalla fuqarolar yig‘ini mas’ullari bilan hamkorlikda birma-bir (uyma-uy)
ro‘yxatga olish orqali amalga oshirilsin.

3. Shahar maktabgacha va maktab ta’limi bo‘limi boshlig‘i (D.
Ibragimov)ga:

Umumta’lim muassasalari, shahar hokimligi, joylardagi mahalla fuqgarolar

yig‘ini mas’ullari hamda maktabgacha va maktab ta’limi bo‘limi bilan

hamkorlikda maktab yoshidagi bolalarni umumiy o‘rta ta’limga, umumta’lim
muassasasi bitiruvchilarini ta’limning keyingi bosqichiga to‘liq qamrab olish,
o‘quvchilarning darslarga qatnashish holati yuzasidan monitoring olib borish va
uning natijasida aniglangan muammolarni bartaraf etish bo‘yicha zarur choralar
ko‘rish vazifasi topshirilsin.

4. Belgilansinki, shahardagi umumta’lim muassasalari rahbarlari o‘zlari
rahbarlik qilayotgan muassasaga biriktirilgan hududdagi maktab yoshidagi
bolalarni 0‘z vaqtida umumta’lim muassasasida o‘qishga jalb qilish uchun mas’ul
hisoblanadi. Mahalla fugarolar yig‘ini mas’ullari maktab yoshidagi bolalarni
umumta’lim muassasalariga jalb etish jarayonida shahar maktabgacha va maktab
ta’limi bo‘limi hamda umumta’lim muassasalariga amaliy yordam berish tavsiya
etilsin.

5. Mazkur qaror “Yangiyer hayoti” gazetasida rasman e’lon qilinsin va
hokimlikning rasmiy veb-saytiga joylashtirilsin, ushbu garor rasman e’lon qilingan
kundan boshlab kuchga kiradi.

6. Mazkur qaror ijrosini nazorat qilish shahar hokimi o‘rinbosari
J.Egamberdiyev zimmasiga yuklatilsin.

